 ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ  ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
ՀՀ կառավարության «Հայաստանի Հանրապետության 2024 թվականի պետական բյուջեի մասին» օրենքում  վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը անհրաժեշտ է 2024 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 21002 «Տրանսպորտային օբյեկտների հիմնանորոգում» միջոցառումների կատարումն ապահովելու նպատակով: 

1. Ընթացիկ իրավիճակը և իրավական ակտի ընդունման անհրաժեշտությունը
Ներկայացված որոշման նախագծի ընդունումը պայմանավորված է «Գնումների մասին» ՀՀ օրենքի 15-րդ հոդվածի 6-րդ մասի հիման վրա 
«ՎՄՎ Քամփնի» և «Արմ Դոր» սահմանափակ պատասխանատվությամբ ընկերությունների կոնսորցիումի հետ 10.09.2024թ.-ին կնքված թիվ ՏԿԵՆ-ԲՄԱՇՁԲ-2024/25Շ պայմանագրով նախատեսված Մ-10, Սևան-Մարտունի-Գետափ միջպետական նշանակության ավտոճանապարհի կմ79+060-կմ80+590 հատվածի վերակառուցման  մի մասի՝ 2024 թվականին իրականացվող աշխատանքների համար,
«Եվրոբուդ Պլյուս» սահմանափակ պատասխանատվությամբ ընկերության հետ 04.09.2024թ.-ին կնքված թիվ ՏԿԵՆ-ԲՄԱՇՁԲ-2024/24Շ պայմանագրով նախատեսված՝  Հ-29, Սևան-Ծաղկունք-Զովաբեր հանրապետական նշանակության ավտոճանապարհի կմ0+000-կմ 18+200 հատվածի հիմնորոգում (բացառությամբ կմ11+000 - կմ12+000 հատվածի) հիմնորոգման մի մասի՝ 2024 թվականին իրականացվող աշխատանքների համար,
«Եվրոասֆալտ» փակ բաժնետիրական ընկերության հետ 03.11.2022թ.-ին կնքված թիվ ՏԿԵՆ-ՀԲՄԱՇՁԲ-2022/32Շ-1 պայմանագրով նախատեսված՝ Հ-70, Մ-6 – Աթան հանրապետական նշանակության ավտոճանապարհի կմ0+000 - կմ27+500 հատվածի հիմնանորոգման մի մասի՝ 2024 թվականին իրականացվող աշխատանքների համար,
«Էն Շին» սահմանափակ պատասխանատվությամբ ընկերության հետ 10.09.2024թ.-ին կնքված թիվ ՏԿԵՆ-ԲՄԱՇՁԲ-2024/22Շ պայմանագրով նախատեսված՝ Զարինջա - Ձիթհանքով ավտոճանապարհի 4.3 կմ երկարությամբ հատվածի հիմնանորոգման մի մասի՝ 2024 թվականին իրականացվող աշխատանքների համար, 
«Գավառի ՃՇՇ» բաց բաժնետիրական ընկերության և «Արարատ-Ճանշին» սահմանափակ պատասխանատվությամբ ընկերության կոնսորցիումի հետ 18.10.2023թ.-ին կնքված թիվ ՏԿԵՆ-ՀԲՄԱՇՁԲ-2023/40Շ պայմանագրով նախատեսված՝ Տ-4-13,/Հ-39/ (Գավառ) – Գանձակ – Սարուխան – Գեղարքունիք ավտոճանապարհի կմ0+000-կմ12+900 հատվածի հիմնանորոգման մի մասի՝ 2024 թվականին իրականացվող աշխատանքների համար,
«ԱԱԲ Պրոեկտ» և «Բեսթ Ռոուդ» սահմանափակ պատասխանատվությամբ ընկերությունների կոնսորցիումի հետ 11.09.2024թ.-ին կնքված թիվ ՏԿԵՆ-ԲՄԱՇՁԲ-2024/26Շ պայմանագրով նախատեսված՝ Տ-8-13, /Մ-12/ - Վերիշեն - Խոզնավար ավտոճանապարհի կմ0+000 - կմ18+300 հատվածի հիմնանորոգման մի մասի՝ 2024 թվականին իրականացվող աշխատանքների համար,
«Ճանապարհ» սահմանափակ պատասխանատվությամբ ընկերության հետ 23.09.2022թ.-ին կնքված թիվ ՏԿԵՆ-ՄԱԱՇՁԲ-2022/30Շ պայմանագրով նախատեսված՝ Որոտան-Խոտ ավտոճանապարհի վերակառուցման մի մասի՝ 2024 թվականին իրականացվող աշխատանքների համար,
«Ոսմար» սահմանափակ պատասխանատվությամբ ընկերության հետ 23.08.2024թ.-ին կնքված թիվ ՏԿԵՆ-ՀԲՄԱՇՁԲ-2024/28Շ պայմանագրով նախատեսված՝ /Մ-12/ - Խնձորեսկ - Ներքին Խնձորեսկ ավտոճանապարհի կմ0+000 - կմ10+100 հատվածի հիմնանորոգման մի մասի՝ 2024 թվականին իրականացվող աշխատանքների համար, 
«Եվրոբուդ Պլյուս» սահմանափակ պատասխանատվությամբ ընկերության հետ 05.09.2024թ.-ին կնքված թիվ ՏԿԵՆ-ԲՄԱՇՁԲ-2024/23Շ պայմանագրով նախատեսված՝  /Տ-1-21/(Եղիպատրուշ բնակավայր) ճանապարհից դեպի «Մայլեռ» լեռնային հանգստավայր տանող 3 կմ երկարությամբ և 8 մետր լայնությամբ երթևեկելի մասով ասֆալտապատ ավտոճանապարհի կառուցման մի մասի՝ 2024 թվականին իրականացվող աշխատանքների համար,
Միաժամանակ, նախագծով նախատեսվում է Մ-10, Սևան-Մարտունի-Գետափ միջպետական նշանակության ավտոճանապարհի կմ21+500-ում գտնվող փլուզված հողային պաստառի շեպի վերականգնման, Սանահին կայարանում հեղեղումների հետևանքով քանդված կամրջի փոխարեն L=42մ պողպատե ֆերմաներով թռիչքային կառուցվածքով ժամանակավոր կամրջի կառուցման համար անհրաժեշտ նախապատրաստական աշխատանքների իրականացման, Մ-6 – Ախթալա ա/ճանապարհի վրա Դեբետ գետի հետ հատման հատվածում քանդված կամրջի փոխարեն ժամանակավոր կամրջի կառուցման աշխատանքների ձեռքբերման համար հատկացնել ֆինանսական միջոցներ, ինչպես նաև Մ-4, Երևան-Սևան-Իջևան-ՀՀ սահման միջպետական նշանակության ավտոճանապարհի Դիլիջանից մինչև Հ-30 ավտոճանապարհի հետ հատման կետ հատվածում ջրհեղեղի հետևանքով ողողված և փլուզված թվով 10 տեղամասերի վերակառուցման նախագծանախահաշվային փաստաթղթերի պատրաստման (ՏԿԵՆ-ՀԲՄԽԾՁԲ-2024/12Ն) և փորձաքննության (ՏԿԵՆ-ԳՀԾՁԲ-2024/15Փ),  
Հ-30, /Մ-4/ - Ճամբարակ- /Հ-7/ հանրապետական նշանակության ավտոճանապարհի կմ 13+000-կմ38+000 հատվածում քարաթափման աշխատանքների իրականացման նախագծանախահաշվային փաստաթղթերի պատրաստման և փորձաքննության,  
Մ-7, /Մ-3/ - Սպիտակ – Գյումրի - ՀՀ սահման միջպետական նշանակության ավտոճանապարհի կմ4+500-ում գտնվող Նալբանդի թունելի հիմնանորոգման  նախագծանախահաշվային փաստաթղթերի փորձաքննության (ՏԿԵՆ-ԳՀԾՁԲ-2024/5Փ),  ծառայությունների ձեռքբերման համար հատկացնել ֆինանսական միջոցներ: 
Մ-6 ավտոճանապարհը Ախթալա բնակավայրի հետ կապող պողպատե ֆերմաներով L=39մ թռիչքային կառուցվածքով 2-րդ կամրջի կառուցման նախագծանախահաշվային փաստաթղթերի պատրաստման և փորձաքննության ծառայությունների ձեռքբերման համար հատկացնել ֆինանսական միջոցներ: 
Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևների պատճառով առաջացած հեղեղումների հետևանքով Մ-6 – Ախթալա ա/ճանապարհի վրա Դեբետ գետի հետ հատման հատվածում քանդված կամրջի փոխարեն կառուցված ժամանակավոր կամրջի հարևանությամբ Մ-6 ավտոճանապարհը Ախթալա բնակավայրի հետ կապող պողպատե ֆերմաներով L=39մ թռիչքային կառուցվածքով 2-րդ կամրջի կառուցման անհրաժեշտություն է առաջացել: Նշված կամուրջը հիմնականում նախատեսվում է բեռնատար տրանսպորտային միջոցների երթևեկության համար և ունենալու է առավելագույնը 40 տոննա բեռնատարողունակությամբ տրանսպորտային միջոցների անցման հնարավորություն: Նշենք, որ քանդված կամրջի տեղում ժամանակավոր կամրջի կառուցմամբ առաջնահերթ կարգավորվում է Ախթալա բնակավայրի հետ թեթև տրանսպորտային միջոցներով հաղորդակցության խնդիրը, իսկ Մ-6 ավտոճանապարհը Ախթալա բնակավայրի հետ կապող պողպատե ֆերմաներով L=39մ թռիչքային կառուցվածքով 2-րդ կամրջով կլուծվի նաև բեռնատար տրանսպորտային միջոցներով երթևեկության հարցը: Հաշվի առնելով, որ աշխատանքների գնման անհետաձգելի պահանջը ծագել է արտակարգ և չնախատեսված իրավիճակի առաջացման հետևանքով և, այդ իրավիճակից ելնելով, գնման այլ ձևերի կիրառումը ժամկետի առումով անհնար է, հետևաբար հրատապության հիմքով պայմանավորված, նշված կամրջի կառուցման աշխատանքների համար անհրաժեշտ նախագծանախահաշվային փաստաթղթերի և փորձաքննության ծառայությունների ձեռքբերումը իրականացվելու է «Գնումների մասին» ՀՀ օրենքի 23-րդ հոդվածի 1-ին մասի 2-րդ կետով նախատեսված` մեկ անձից գնման ձևով։ 

Նախագծին կից ներկայացված հաշվարկ-հիմնավորումները կազմվել են ղեկավարվելով` ՀՀ կառավարության 23.06.2011թ. N 879-Ն որոշումով, ՀՀ քաղաքաշինության նախարարի 14.01.2008թ. N 09-Ն և 15.02.2008թ. N 19-Ն հրամաններով:
Նախագծով ֆինանսական միջոցներ են հատկացվում նաև 2023 թվականին ավարտված և շահագործման ընդունող հանձնաժողովի ակտով ընդունված Մ-2, Երևան-Երասխ-Գորիս-Մեղրի - ՀՀ սահման միջպետական նշանակության ավտոճանապարհի կմ142+000 - կմ150+700 հատվածի հիմնանորոգման (ՏԿԵՆ-ԲՄԱՇՁԲ-2022/35Շ-5) և Հ-4, Երևան - եղվարդ - Արագյուղ - Հարթավան - /Մ-3/ հանրապետական նշանակության ավտոճանապարհի կմ33+500 - կմ34+800 հատվածի (Երնջատափ գյուղը շրջանցող հատված) հիմնանորոգման (ՏԿԵՆ-ՀԲՄԱՇՁԲ-2023/2Շ-5)  աշխատանքների դիմաց պայմանագրի ընդհանուր գնի 5 տոկոսի չափով չվճարված գումարի վճարման համար:
 
[bookmark: _GoBack]Նախագծով նախատեսվում է նաև թույլատրել Հայաստանի Հանրապետության տարածքային կառավարման և ենթակառուցվածքների նախարարությանը փոփոխություն կատարելու «Եվրոասֆալտ» փակ բաժնետիրական ընկերության հետ 2023 թվականի հոկտեմբերի 10-ին կնքված թիվ ՏԿԵՆ-ԲՄԱՇՁԲ-2023/34Շ-2 պայմանագրում՝ ավելացնելով պայմանագրով նախատեսված աշխատանքների ծավալները՝ պայմանագրի ընդհանուր գնի 12.7 տոկոսից ոչ ավել չափով, չկիրառելով Հայաստանի Հանրապետության կառավարության 2017 թվականի մայիսի 4-ի թիվ 526-Ն որոշմամբ հաստատված կարգի 56-րդ կետի 2-րդ ենթակետի պահանջները: Նշված լրացուցիչ աշխատանքների կատարման անհրաժեշտությունը բխել է Աշտարակ համայնքի ղեկավարի կողմից ՀՀ Արագածոտնի մարզպետին հասցեագրված գրությունից, որով համայնքի ղեկավարը խնդրել է մարզպետից հիմնանորոգվող Մ-3, ՀՀ սահման-Մարգարա-Վանաձոր-Տաշիր-ՀՀ սահման միջպետական նշանակության ավտոճանապարհի կմ35+535-կմ39+500 հատվածը մինչև Մ1 և Մ3 մայրուղիների ճանապարհային հանգույցը երկարացնելու միջնորդությամբ դիմել ՀՀ տարածքային կառավարման և ենթակառուցվածքների նախարարությանը:
ՀՀ Արագածոտնի մարզպետի կողմից ՀՀ տարածքային կառավարման և ենթակառուցվածքների նախարարությանը հասցեագրված գրությամբ խնդրել է աջակցել համայնքի ղեկավարի կողմից բարձրացված խնդրի լուծմանը:
Նկատի ունենալով, որ Մ-3-ից դեպի Մ-1 (Երևան-Գյումրի) ավտոճանապարհին միացնող շուրջ 300մ երկարությամբ հատվածը գտնվում է անբարեկարգ վիճակում և այդ հատվածի հիմնանորոգումը կնպաստի Աշտարակ քաղաքի սկզբնամասից Մ-1 միջպետական ավտոմոբիլային ճանապարհի անվտանգ երթևեկությանը, ուստի բարձրացված խնդիրները նախարարության միջնորդությամբ քննարկվել է տվյալ հատվածի հիմնանորոգման նախագծանախահաշվային փաստաթղթերը կազմած և ներկայումս նախագծի նկատմամբ հեղինակային հսկողություն իրականացնող կազմակերպության հետ, նախագծում կատարվել են համապատասխան փոփոխություններ՝ լրացուցիչ աշխատանքների միջոցով բարձրացված խնդիրներին տալով անհրաժեշտ լուծումներ, որոնց վերաբերյալ ստացվել է նաև փորձաքննության դրական եզրակացությունը: 
      Նախագծով ֆինանսական միջոցներ են նախատեսվում նաև «Լիլիթ-87» սահմանափակ պատասխանատվությամբ ընկերության հետ 29.11.2023թ.-ին կնքված թիվ ՏԿԵՆ-ՀԲՄԱՇՁԲ-2023/43Շ-2 պայմանագրով նախատեսված՝ Տ-1-44,/Մ-3/ (Ապարան) - Լուսագյուղ ավտոճանապարհի կմ0+000-կմ3+000 հատվածի հիմնանորոգման շրջանակներում լրացուցիչ աշխատանքների իրականացման համար, որոնք գումարային արտահայտությամբ նույնպես չեն գերազանցում Պայմանագրի ընդհանուր գնի 10 տոկոսը: 
Աշխատանքների մեկնարկից հետո Ապարան համայնքի ղեկավարը դիմել է ՀՀ տարածքային կառավարման և ենթակառուցվածքների նախարարությանը խնդրելով նշված ճանապարհահատվածի ՊԿ3+90 հատվածի գոյություն ունեցող ավտոճանապարհի աջ և ձախ մասերում նախատեսել սիզամարգեր, բազալտե եզրաքարեր, մայթեր՝ բետոնե սալիկներով, ասֆալտբետոնե ծածկ H=5սմ հաստությամբ, ինչպես նաև ջրահեռացման համակարգը լիարժեք դարձնելու համար առաջարկել է ՊԿ87-ից անցկացնել պոլիէթիլենային d=500մմ տրամագծով SN-4 ծալքավոր խողովակներով հասցնել մոտակա ջրանցք, որի երկարությունը 162 գծ.մ է՝ միջանկյալ երեք սպասարկման դիտահորերով:
Միաժամանակ, հաշվի առնելով, որ վերջին շրջանում հորդառատ անձրևների պատճառով տվյալ տեղամասում առաջացել են հեղեղումներ, ուստի խնդրել է ՊԿ28+54 տեղամասում նախագծով նախատեսված D=530մմ տրամագծով մետաղական խողովակը փոխարինել D=820մմ տրամագծով 12 գծ.մ երկարությամբ մետաղական խողովակով, ՊԿ0+00-ՊԿ3+83 հատվածում նախատեսված 383 գծ.մ D=400մմ պոլիէթիլենային խողովակը փոխարինել D=110մմ տրամագծի պոլիէթիլենային խողովակով և տեղադրել սիզամարգում աջ և ձախ կողմերում:
Աշխատանքների ընթացքում համայնքի ղեկավարի կողմից բարձրացվել են մի շարք այլ հարցեր, մասնավորապես՝ ավտոճանապարհի ծանրաբեռնվածությունը նվազեցնելու նպատակով խնդրել է ճանապարհի երթևեկելի մասերը, երկկողմանի 5.5-ական մետրի փոխարեն դարձնել 6.5-ակամ մետր, Ապարան քաղաքի Ավագ դպրոցի և մշակույթի տան դիմաց նախատեսել ավտոկայանատեղի, ՊԿ2+20 հատվածի կանաչ գոտիները միավորել՝ հնարավոր խցանումները բացառելու համար, մայթեզրերը ավելացնել 0.5 մետրով, ջրահեռացումը կազմակերպել ԼՊ4 տիպի վաքերով, իչպես նաև մի շարք այլ առաջարկներ՝ ճանապարհով իրականացվող երթևեկությունը հնարավորինս լիցքաթափելու նպատակով:  
Համայնքի ղեկավարի կողմից բարձրացված խնդիրները նախարարության միջնորդությամբ քննարկվել է տվյալ հատվածի հիմնանորոգման նախագծանախահաշվային փաստաթղթերը կազմած և ներկայումս նախագծի նկատմամբ հեղինակային հսկողություն իրականացնող կազմակերպության կողմից, նախագծում կատարվել են համապատասխան փոփոխություններ՝ լրացուցիչ աշխատանքների միջոցով բարձրացված խնդիրներին տալով անհրաժեշտ լուծումներ, որոնց վերաբերյալ ստացվել է նաև փորձաքննության դրական եզրակացությունը:
Նշենք, որ վերը նշված փոփոխություններով պայմանավորված կատարման ենթակա աշխատանքների ծավալը գումարային արտահայտությամբ չեն գերազանցում Պայմանագրի գնի 10 տոկոսը: Առկա է նաև աշխատանքների կատարման վերաբերյալ Կապալառուի նախնական համաձայնությունը:   
   Նախագծով նախատեսվում է նաև մի շարք ավտոմոբիլային ճանապարհների հիմնանորոգման ընթացքում տնտեսված շուրջ 346.9 մլն. ՀՀ դրամը, ինչպես նաև ՀՀ տարածքային կառավարման և ենթակառուցվածքների նախարարության և Կապավոր ՍՊԸ-ի միջև 16.01.2023թ. «Գնումների մասին» ՀՀ օրենքի 15-րդ հոդվածի 6-րդ մասի հիմքով կնքված թիվ ՏԿԵՆ-ԲՄԱՇՁԲ-2022/35Շ-7 պայմանագրով նախատեսված Մ-11, Մարտունի - Վարդենիս - ՀՀ սահման միջպետական նշանակության ավտոճանապարհի կմ25+500-կմ29+200 հատվածի հիմնանորոգման համար ՀՀ կառավարության 2023 թվականի դեկտեմբերի 28-ի թիվ 2323-Ն որոշմամբ հատկացված 2,513,546,175 ՀՀ դրամը վերաբաշխել և օգտագործել «Ճանապարհային ցանցի բարելավում» ծրագրի «Պետական նշանակության ավտոճանապարհների հիմնանորոգում» և «Տրանսպորտային օբյեկտների  հիմնանորոգում» միջոցառումներով նախատեսված այլ աշխատանքների իրականացման համար: 
Մասնավորապես, ի սկզբանե նախատեսվում էր հիմնանորոգել Մ-11, Մարտունի - Վարդենիս - ՀՀ սահման միջպետական նշանակության ավտոճանապարհի կմ10+800-կմ25+500, կմ25+500-կմ29+200 և կմ29+200-կմ38+200 հատվածները և նշված աշխատանքների նախագծանախահաշվային փաստաթղթերը և դրանց պատրաստման համար հիմք հանդիսացող տեխնիկական առաջադրանքները մշակելիս հաշվի էին առնվել Սևանա լճի մակարդակի բարձրացման արդյունքում այդ տեղամասերի առանձին հատվածներում ճանապարհը ջրի տակ չհայտնվելու համար համապատասխան լուծումներ տալու հանգամանքը և մինչ այդ տվյալ ուղղությամբ տրանսպորտային միջոցների երթևեկության բարձր ինտենսիվությունը:  
ՀՀ տարածքային կառավարման և ենթակառուցվածքների նախարարության կողմից ձեռքբերված նախագծանախահաշվային փաստաթղթերի համաձայն՝ այդ երեք ճանապարհահատվածների հիմնանորոգման նախահաշվային արժեքը կազմում է շուրջ 11.6 մլրդ ՀՀ դրամ:
Մ-11, Մարտունի - Վարդենիս - ՀՀ սահման միջպետական նշանակության ավտոճանապարհի կմ10+800-կմ25+500 և կմ29+200-կմ38+200 հատվածների հիմնանորոգման համար դեռևս մրցույթներ չեն իրականացվել և համապատասխան պայմանագրեր չեն կնքվել, իսկ Մ-11, Մարտունի - Վարդենիս - ՀՀ սահման միջպետական նշանակության ավտոճանապարհի կմ25+500-կմ29+200 հատվածի հիմնանորոգման համար «Գնումների մասին» ՀՀ օրենքի 15-րդ հոդվածի 6-րդ մասի հիմքով հայտարարված մրցույթի արդյունքում հաղթող ճանաչված «Կապավոր» ՍՊԸ-ի (այսուհետ՝ Կապալառու) հետ 16.01.2023թ. կնքվել է պայմանագիր, որի գինը կազմում է 2,491 մլրդ. ՀՀ դրամ:
Վերը նշված պայմանագրով նախատեսված աշխատանքներից 2023 թվականին իրականացվելիք աշխատանքների համար շուրջ 315 մլն. ՀՀ դրամի չափով ֆինանսական միջոցներ հատկացվելուց հետո  կողմերի միջև 31.07.2023թ.կնքվեց թիվ 1 համաձայնագիրը, սակայն աշխատանքի իրականացման համար անհրաժեշտ ծավալով քարային լիցքի նյութի ձեռքբերման համար նախագծով նշված հանքավայրի շահագործման թույտվությունների հետ կապված խնդիրները լուծված չլինելու հանգամանքներով պայմանավորված Կապալառուն հնարավորություն չունեցավ աշխատանքներ իրականացնել: Կապալառուն նաև համապատասխան գրությամբ ՏԿԵ նախարարությանը տեղեկացրեց և հայտնեց մտահոգություն, որ նախագծով նախատեսված լիցքի համար անհրաժեշտ շուրջ 300 հազ. խ.մ ժայռային գրունտի տեղափոխման ծրագիծը անցնում է Վարդենիս քաղաքի և Ակունք գյուղի ներհամայնքային ճանապարհներով և այդ ճանապարհների գոյություն ունեցող ասֆալտբետոնե ծածկը հիմնովին կարող է վնասվել: Կապալառուն առաջարկեց նաև նախագծում կատարել համապատասխան փոփոխություն և լիցքի համար անհրաժեշտ ժայռային գրունտի տեղափոխումը նախատեսել Ծովակ բնակավայրի տարածքում առկա հանքավայրից, ինչպես նաև տեղեկացրեց այդ հանքավայրի օգտագործման հնարավորության հարցի վերաբերյալ ՀՀ Գեղարքունիքի մարզպետարանի և Վարդենիսի համայքապետարանի հետ քննարկելու և նախնական համաձայնություն ձեռքբերելու մասին: Նշված հանգամանքներով պայմանավորված որոշվեց այդ պայմանագրով նախատեսված աշխատանքների իրականացումը տեղափոխել 2024 թվական, իսկ մինչ այդ փորձել կարգավորել տվյալ տարածաշրջանում առկա հանքավայրերից անհրաժեշտ ծավալով ժայռային գրունտի արդյունահանման թույլտվությունների ստացման հետ կապված խնդիրները: 
Ելնելով այն հանգամանքից, որ 2024թ-ին իականացվելիք աշխատանքների համար համապատասխան համաձայնագրի կնքումից հետո ձեռնարկված գործողությունների արդյունքում նույնպես հնարավոր չի եղել լուծել նախագծով նախատեսված լիցքի իրականացման համար անհրաժեշտ ծավալի ժայռային գրունտի ձեռքբերման հետ կապված խնդիրները (ի սկզբանե նախագծով տրված, ինչպես նաև Կապալառուի կողմից առաջարկված հանքավայրերը շահագործողները դեռևս չունեն անհրաժեշտ ծավալի ժայռային գրունտ արդյունահանելու թույլտվություն), ուստի Կապալառուն իրենից անկախ հանգամանքների պատճառով նախատեսված աշխատանքները իրականացնելու հնարավորություն չունի: 
Միաժամանակ, հաշվի առնելով այն, որ ներկայումս Մ-11, Մարտունի - Վարդենիս - ՀՀ սահման միջպետական նշանակության ավտոճանապարհով տրանսպորտային միջոցների երթևեկության ինտենսիվությունը զգալի (մի քանի անգամ) նվազել է, ուստի տվյալ ուղղությամբ գոյություն ունեցող նախագծային լուծումներով՝ կմ10+800-կմ25+500, կմ29+200-կմ38+200, կմ25+500-կմ29+200 հատվածների հիմնանորոգման համար ՀՀ պետական բյուջեից մոտ 11.6 մլրդ. ՀՀ դրամ տրամադրելը տեխնիկատնտեսական առումով արդեն իսկ արդարացված չէ, ուստի ստեղծված իրավիճակում էլ ՏԿԵ նախարարությունը էլ ավելի նպատակահարմար է համարում նշված պայմանագիրը լուծելու և դրա իրականացման համար հատկացված գումարները ՀՀ-ում անբարեկարգ և վթարավտանգային վիճակում գտնվող այլ ճանապարհահատվածների հիմնանորոգմանն ուղղելու տարբերակը: Ղեկավարվելով նշված պայմանագրի 8.8 կետի պահանջներով ՏԿԵ նախարարությունը դիմել է Կապալառուին թիվ ՏԿԵՆ-ԲՄԱՇՁԲ-2022/35Շ-7 պայմանագիրը կողմերի համաձայնությամբ լուծելու նպատակով վերջինիս համաձայնությունը ստանալու համար և ստացել է այն: 
Նշենք նաև, որ նախարարությունը նման դիրքորոշմանը հանգել է մի շարք քննարկումների արդյունքում և այս որոշումը համարվել է առավել նպատակահարմար:
Հաշվի առնելով, որ  Մ-6,Վանաձոր (Մ-3 հատման կետ) – Ալավերդի - ՀՀ սահման միջպետական նշանակության ավտոճանապարհի կմ51+100 հատվածում գտնվող փլուզված հենապատի վերականգնման աշխատանքների նկատմամբ տեխնիկական հսկողության ծառայությունների ձեռք բերման համար ՀՀ տարածքային կառավարման և ենթակառուցվածքների նախարարության կողմից հայտարարված մի շարք մրցույթները (ՏԿԵՆ-ԲՄԽԾՁԲ-2024/30ՏՀ, ՏԿԵՆ-ԲՄԽԾՁԲ-2024/9ՏՀ,  ՏԿԵՆ-ԲՄԽԾՁԲ-2024/14ՏՀ և ՏԿԵՆ-ԲՄԽԾՁԲ-2024/23ՏՀ ծածկագրերով գնման ընթացակարգերը) չեն կայացել հայտերի բացակայության պատճառով և նկատի ունենալով, որ «Քաղաքաշինության մասին» ՀՀ օրենքի 6-րդ հոդվածի «թ» կետի համաձայն՝ կառուցապատողը, տվյալ դեպքում ՀՀ տարածքային կառավարման և ենթակառուցվածքների նախարարությունը, պարտավոր է օրենքով սահմանված կարգով ապահովել քաղաքաշինական օբյեկտների շինարարության որակի տեխնիկական հսկողության իրականացումը և այն, որ տեխնիկական հսկողության բացակայության պարագայում «Քյավառ Սերվիս» ՍՊԸ-ն չի կարողանում իրականացնել 14.06.2024թ. կնքված թիվ ՏԿԵՆ-ՀԲՄԱՇՁԲ-2024/13Շ պայմանագրով ստանձնած Մ-6,Վանաձոր (Մ-3 հատման կետ) – Ալավերդի - ՀՀ սահման միջպետական նշանակության ավտոճանապարհի կմ51+100 հատվածում գտնվող փլուզված հենապատի վերականգնման աշխատանքների կատարման պարտավորությունները, նշված աշխատանքների նկատմամբ տեխնիկական հսկողության ծառայությունների ձեռքբերման գործընթացը կրկին մրցույթային կարգով կազմակերպելը ժամանակային առումով համարում ենք ոչ նպատակահարմար և ռիսկային: 
Հաշվի առնելով, որ տեխնիկական հսկողության ծառայությունների գնման անհետաձգելի պահանջը ծագել է չնախատեսված իրավիճակի առաջացման հետևանքով և, այդ իրավիճակից ելնելով, գնման այլ ձևերի կիրառումը ժամկետի առումով անհնար է`  նախագծով նախատեսվում է  Մ-6,Վանաձոր (Մ-3 հատման կետ) – Ալավերդի - ՀՀ սահման միջպետական նշանակության ավտոճանապարհի կմ51+100 հատվածում գտնվող փլուզված հենապատի վերականգնման աշխատանքների նկատմամբ տեխնիկական հսկողության ծառայությունների գնումն իրականացնել մեկ անձից՝ հիմք ընդունելով «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի պահանջը:
1. Առաջարկվող կարգավորման բնույթը
Նախագծի ընդունման նպատակն է՝ հիմնանորոգման ծրագրով 2022թ-ից մեկնարկած 1 ճանապարհահատվածի շինարարական աշխատանքները 2024 թվականին իրականացնելու և ավարտելու, 2023 թվականից մեկնարկած 2 և 2024 թվականի հիմնանորոգման ծրագրով նախատեսված 6 ճանապարհահատվածի շինարարության աշխատանքների մի մասը 2024թ. իրականացնելու, 2024 թվականի հիմնանորոգման ծրագրով նախատեսված 3 տրանսպորտային օբյեկտների շինարարությունը 2024թ. ընթացքում իրականացնելու և ավարտելու, 2 ճանապարհահատվածի հիմնանորոգման, 1 տրանսպորտային օբյեկտի կառուցման (կամուրջ) համար անհրաժեշտ նախագծանախահաշվային փաստաթղթերի պատրաստման և դրանց փորձաքննության ծառայությունները ձեռքբերելու, 1 տրանսպորտային օբյեկտի (Նալբանդի թունել) հիմնանորոգման նախագծանախահաշվային փաստաթղթերի փորձաքննության, ծառայություններ ձեռքբերելու, ինչպես նաև 2 ճանապարհահատվածի 2022-2023 թվականների հիմնանորոգման ծրագրերով նախատեսված աշխատանքների դիմաց չվճարված պայմանագրի ընդհանուր գնի 5 տոկոսի (ԳՉԾ) վճարման համար հատկացնել ֆինանսական միջոցներ։ 
Վերոնշյալով պայմանավորված ՀՀ 2024 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառման համար անհրաժեշտ  է 766,432.7 հազ, դրամ գումար, իսկ 21002 «Տրանսպորտային օբյեկտների հիմնանորոգում» միջոցառման համար՝ 134,370.3 հազ․ դրամ։ Ուստի նախագծով առաջարկվում է 21001 «Պետական նշանակության ավտոճանապարհների հիմնանորոգում» միջոցառման համար ՏԿԵ նախարարությանը հատկացված միջոցներից կատարել ներքին վերաբաշխումներ, իսկ մնացած տարբերության գումարը՝ 900,803․0 հազ. դրամ,   նվազեցվում է 1004 «Ոռոգման համակարգի առողջացում» ծրագրի 31013 «Փոքր և միջին ջրամբարների կառուցում» միջոցառման հաստատված միջոցներից  հատկացնելով Տարածքային կառավարման և ենթակառուցվածքների նախարարությանը՝ 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 21002 «Տրանսպորտային օբյեկտների հիմնանորոգում» միջոցառումների կատարումն ապահովվելու համար: 
1004 «Ոռոգման համակարգի առողջացում» ծրագրի վերաբաշխված գումարի վերականգնման անհրաժեշտություն մինչև տարեվերջ չի առաջանա, քանի որ  «31013 Փոքր և միջին ջրամբարների կառուցում» միջոցառման մասով նախագծանախահաշվային փաստաթղթերը  գտնվում են ընդունման փուլում։ 


1. Ակնկալվող արդյունքը
	Հայաստանի Հանրապետության ճանապարհների վիճակի բարելավում:
       5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 

6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին և 2-րդ ենթակետեր/ ռազմավարական փաստաթղթերի դրույթներից: 
· Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։
· Թունելների և կամուրջների վերականգնում և կառուցում։



